
   
 

24. juni 2025 

 

Inatsisartut suleriaasianni § 37 imm. 1 naapertorlugu imaattunik Naalakkersuisunut 

apeqquteqaateqarpunga. 

 

Naalakkersuisunut apeqquteqaatit:  

 

1. Politiit nunaqavissut qassit maannakkut Kalaallit Nunaanni politiini atorfeqarpat? 

a. Nunatta sortaanni taakku inissisimappat? 

b. Politiit nunaqavissut aggersitallu procentinngorlugit qanoq agguataarneqarpat? Akissutip 

skemanngorlugu sananeqarnissaa kissaataavoq. 

c. Naalakkersuisut ilisimasaqarnerpat, politiit nunaqavissut qassit ukiuni kingullerni 

tallimani suliffimminnit soqaarniuteqarsimanerannik? 

i. Soraarnernut peqqutaasut ilisimaneqarpat? 

 

2. Qanga kingullermik iluarisimaarinninnermut assigisaanilluunniit politiini misissuisoqarsimava? 

a. Taanna sulisorisat iluarisimaarinninnerannit, atugarissaarnerannit suliaminnillu 

tatisimaneqarnermik qanoq takutitsiva? 

b. Misissuinerup inerneri tunngavigalugit suliniutit suut aallartinneqarnikuuppat? 

 

3. Nunatsinni politiit sulinerminni atugaat qanoq Naalakkersuisut nalilerpaat, tassani aamma 

akissarsiaqarnerat, inuttaqarniarnerat ilinniarnissamullu periarfissat? 

 

4. Naalakkersuisut suliniuteqarnialersaarnerpat Justitsministeriaqarfimmut nutaamik 

isummersoqatigiinnissamik maani nunatsinni politeeqarnerup qaffassarnissaanik, tassani 

akissarsiat- aamma atorfinitsitaanermut tunngasut ilanngullugit? 

a. Politiini sulisussarsiornermut tigummiinnarnissaanullu sulinermi atukkat 

naammanngitsut pillugit isumakuluuteqarnermut Naalakkersuisut isumaqataanerpat? 

 

5. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Karen Marie Kyed Frederiksen, Demokraatit) 

 

Tunngavilersuut 

Politiit tamatta toqqissisimanissatsinnut ileqqorissaarnissatsinnullu pingaaruteqartumik inissisimapput. 

 

Ajoraluartumik annertugaluttuinnartumik ersarissigaluttuinnarpoq, pineqartumi annertuunik 

unammilligassaqartoq pingaartumik sulinermi atukkanut, akissarsianut nunaqavissunillu politiinik 

pissarsiniarnermut. 

 

Tsmanna peqqutaaqataagunarpoq, politiit nunaqavissut arlallit ukiuni kingullerni atorfimminnit 

qimatsisimanerannut. Tamanna ajornartorsiut annertoorujussuuvoq.  



   
 

 

Nunami nunatsitut ittumi isorartuumi immikkullu isumaginninnikkut inuuffiusumi pingaaruteqarluinnarpoq, 

politiit nunaqavissuunissaat, kulturimut ilisimaarinnittut aammalu suliassaminnut pisariaqartunik 

piginnaaneqarnissaat. 

 

Uanilu ajoraluartumik danskit ukiorpassuarni sumiginnaasimapput. Piffissanngorpoq, taassuma 

aaqqiivigineqarnissaa. 

 

Apeqqutima ullut suliffiusut qulit iluanni akineqarnissaat qilanaaraara. 


